
Kigeci ta gadav

ka sicuacuayan, izua drusa a gadav i kavulungan, nu maledjep a ita gqadav,

minequt a kitjaivililj aza maljian a ita gadav aya. avan nu sikaneka nu

magadadav kata qezemezemetj tuazua, ika semekez a masasuilja a minequt aza

drusa gadav, tjuruvu a lumamad a na madrasi sa pacay. izua za macidilj a kama

namacay a aljak a lumamad ta kinadrasiyan, madudu aravac timadju. manu

masi panag, sa pakelayan a calinga tu pida singucan a vaqu, sevaljen a macidilj

a aljak a ugaljay, vaik a pasa kacedas tu kivalet ta qadav. ka pasusangas ta vaik,

temalem tu tagapuluan ta tjianes 1 kasasavan, sa qivu ta cemekeljan ““ nu

meqaca sa vangalj a tjianes, tjara en(ken) a tjumagq. ” aya.

aza maraljak gadjav tukipacalivat anga tu pida nu caviljan, sa megacanga

za aljak a ugaljay. tjemekulj tuki pidanga puluq a gaduan, izua ka ita gadav,

secevung ta gadav i geljugeljuan ta ljinaviya a umag, sa pakirimu a penanaq ta

gadav, ljakua mapanag a ita maca na gadav, tjakeben nagadav ta tailj a lima aza

na mapasaqetju a maca, sa djadjasen azua tailj a lima tuazua maraljak,

masiduduan a kivadaq “ aku nu panagen aken? ” aya, tevelayin nazua kama

“ ayatua su drasiyen sakapacay a tjuruvu a nia aljak a lumamad, avan nu nia

sikipavalet tja nusun. ” aya, azua qadav minanesi sa masipaulan a givu “ manu

ika mun a pagenetj anga ta u(ku) sigeljingan tja numun, a nu kemudanga na

Kipaparangez mun tja nuaken, iniya nu pavavala pumaljimalji tja nuaken, avan

nu sikadrasi sa pacay anga nu aljek, timun a nakidjaulj taicu a paulan! ” ka

lemangeda taicu a kai na gadav, paka paqulid aza maraljak, malap ta kava sa

djuasi a maca na gadav sa pudjavai.

aza gadav pacunan tu namasi varung a kisupacevak tiamaraljak, sa

pasemalavi a mayatucu‘“kiken a meqiljas anga! tjaucikeli anga nu sikatagaljan,

kapalisiyu tja nuaen(ken)nu nguanguaq a giljas, nu makapasusu mun tjara ku

kisenai a nu kikavecengel, kimun a mirazek anga. tucu ku pavayai mun ta kuka

kata tjaljayan na vaqu, a kuka kisan pakeljang ta zikang, a vaqu sikapalisi. ” aya.

paumalj a makapazazekatj“nu ljemita tu giljas nu pasagemacuvung a

kinatagiljasan, kiken a kemacu tu macidjilj a caucau a kemasi tja numun tu

kusikipudjadjan, tazua kimun a lima gadav a pulavay ta sengesengan, sa

namuya a keman ta galjemegem ta qapedapedang a kakanen, ika magati uta a

kinvava, tu nu sikisupaqaljay tja nu aken. ” aya. kacemikel a maqinaljan,

sitjaucikel a pazazekatj na giljas. kemasizua anga a sebunung a caucau pasusu

ta kay na qiljas.



